
O‘RMON FONDI YERLARINING RAQAMLI KADASTR PASPORTINI  
GAT ASOSIDA SHAKLLANTIRISH (KOGON TUMANI MISOLIDA) 

 
IDIYEVA XADICHA FAXRIDINOVNA 

Buxoro davlat texnika universiteti o‘qituvchi-stajyori 
E-mail: iidiyeva7@gmail.com  

 
Annotatsiya. Maqolada o‘rmon fondi yerlarining fazoviy, huquqiy, miqdoriy, sifat va ekologik 
ko‘rsatkichlarini yagona geoaxborot muhitida birlashtirish asosida raqamli kadastr pasportini 
shakllantirishning takomillashtirilgan metodikasi taklif etilgan. Kogon tumani misolida kadastr 
ma’lumotlarini inventarizatsiya qilish, koordinatalarni tekshirish, atributlar bazasini yaratish, 
topologik nazoratdan o‘tkazish hamda ortofoto va sun’iy yo‘ldosh tasvirlari bilan taqqoslash 
bosqichlari tizimlashtirilgan. Taklif etilgan yondashuv davlat yer kadastri, o‘rmon xo‘jaligi hisobi va 
monitoring ma’lumotlarining takrorlanishini kamaytirish, ularning aniqligi va dolzarbligini oshirish 
hamda yer uchastkalaridagi o‘zgarishlarni muntazam kuzatishga xizmat qiladi. 
Kalit so‘zlar: o‘rmon fondi yerlari, geoaxborot tizimi, raqamli kadastr pasporti, davlat yer kadastri, 
fazoviy ma’lumotlar, atributlar bazasi, masofadan zondlash, topologik nazorat, yer monitoringi, 
Kogon tumani. 
 
Аннотация. В статье предложена усовершенствованная методика формирования цифрового 
кадастрового паспорта земель лесного фонда на основе интеграции их пространственных, 
правовых, количественных, качественных и экологических показателей в единой 
геоинформационной среде. На примере Каганского района систематизированы этапы 
инвентаризации кадастровых данных, проверки координат, создания атрибутивной базы, 
проведения топологического контроля, а также сопоставления сведений с ортофотопланами 
и спутниковыми снимками. Предложенный подход способствует сокращению дублирования 
данных государственного земельного кадастра, лесохозяйственного учёта и мониторинга, 
повышению их точности и актуальности, а также регулярному отслеживанию изменений 
земельных участков. 
Ключевые слова: земли лесного фонда, геоинформационная система, цифровой кадастровый 
паспорт, государственный земельный кадастр, пространственные данные, атрибутивная база, 
дистанционное зондирование, топологический контроль, мониторинг земель, Каганский 
район. 
 

Abstract. The article proposes an improved methodology for developing a digital cadastral passport 
for forest fund lands by integrating their spatial, legal, quantitative, qualitative, and environmental 
indicators within a unified geoinformation environment. Using Kogon District as a case study, the 
stages of cadastral data inventory, coordinate verification, attribute database development, 
topological validation, and comparison with orthophotos and satellite imagery are systematized. The 
proposed approach helps reduce the duplication of state land cadastre, forest inventory, and 
monitoring data, improve their accuracy and relevance, and enable regular tracking of changes in land 
parcels. 
Keywords: forest fund lands, geographic information system, digital cadastral passport, state land 
cadastre, spatial data, attribute database, remote sensing, topological validation, land monitoring, 
Kogon District. 

 
KIRISH 
O‘rmon fondi yerlari ekologik barqarorlikni ta’minlash, cho‘llanish va shamol 

eroziyasini kamaytirish hamda aholi punktlari va qishloq xo‘jaligi hududlarini 
himoya qilishda muhim ahamiyatga ega. Arid iqlimli Buxoro viloyatida ushbu 

yerlarning chegarasi, maydoni, foydalanish holati va huquqiy maqomini aniq 
qayd etish dolzarb vazifalardan biridir. O‘rmon fondi yerlariga oid 
ma’lumotlarning turli idoralarda alohida yuritilishi yer maydoni, chegarasi va 
o‘rmon qoplami bo‘yicha tafovutlarni keltirib chiqarishi mumkin. Shu sababli 
an’anaviy kadastr pasportini fazoviy va atributiv ma’lumotlar bazasi bilan 
bog‘langan dinamik raqamli hujjatga aylantirish zarur. 

O‘zbekiston Respublikasi Yer kodeksining 15-moddasida davlat yer kadastri 
yerlarning tabiiy, xo‘jalik va huquqiy holati haqidagi ishonchli ma’lumotlar tizimi 
sifatida belgilangan[1]. Kodeksning 76-moddasiga ko‘ra, o‘rmon xo‘jaligi 
ehtiyojlari uchun berilgan yerlar o‘rmon fondi yerlari hisoblanadi. Vazirlar 
Mahkamasining 2023-yil 21-dekabrdagi 674-son qarorida esa o‘rmon fondi 
yerlarini elektron auksion orqali ijaraga berish, kadastr pasportini tayyorlash va 
huquqlarni davlat ro‘yxatidan o‘tkazish tartibi belgilangan. Tadqiqotning 
maqsadi Kogon tumani misolida o‘rmon fondi yerlarining raqamli kadastr 
pasportini GAT asosida shakllantirish metodikasini takomillashtirish hamda 
ma’lumotlarni tekshirish, yangilash va monitoring qilish imkonini beruvchi 
geoma’lumotlar bazasi tuzilmasini ishlab chiqishdan iborat. 

 
ADABIYOTLAR TAHLILI 
O‘rmon fondi yerlarining raqamli kadastr pasportini GAT asosida 

shakllantirish o‘rmon xo‘jaligi, davlat kadastri, masofadan zondlash va fazoviy 
ma’lumotlarni boshqarishga oid manbalarni kompleks o‘rganishni talab qiladi. 
O‘zbekiston Respublikasining “O‘rmon to‘g‘risida”gi Qonunida o‘rmonlarni 
muhofaza qilish, ulardan oqilona foydalanish, takroriy ko‘paytirish va o‘rmon 
fondi yerlarini hisobga olishning huquqiy asoslari belgilangan [1]. “Davlat 
kadastrlari to‘g‘risida”gi Qonunda esa kadastr ma’lumotlarini to‘plash, saqlash, 
yangilash va davlat axborot tizimlariga taqdim etishning umumiy tamoyillari 
yoritilgan [2]. 

Vazirlar Mahkamasining 2005-yil 15-noyabrdagi 250-son qarori bilan 
tasdiqlangan nizomda davlat o‘rmon kadastri obyektlarining geografik 
joylashuvi, huquqiy maqomi, miqdoriy va sifat tavsiflari hamda iqtisodiy bahosi 
to‘g‘risidagi ma’lumotlarni yuritish tartibi ko‘rsatilgan [3]. Mazkur hujjatda 
o‘rmon kadastrini avtomatlashtirilgan geoaxborot tizimida yuritish, masofadan 
zondlash va multispektral kosmik tasvirlardan foydalanish nazarda tutilgan. 
Vazirlar Mahkamasining 2023-yil 21-dekabrdagi 674-son qarorida esa o‘rmon 
fondi yerlarini elektron auksion orqali ijaraga berish, elektron buyurtma, ijara 
shartnomasi va monitoring jarayonlari tartibga solingan [4]. 

GAT bo‘yicha ilmiy manbalarda fazoviy obyektlarning chegarasi, 
koordinatalari va atributiv ma’lumotlarini yagona elektron bazada boshqarish 
imkoniyatlari asoslangan [5]. Ushbu yondashuv o‘rmon fondi yer uchastkasining 
kadastr raqami, maydoni, huquqiy holati, foydalanish maqsadi, ijara ma’lumotlari 
va monitoring natijalarini o‘zaro bog‘lash imkonini beradi. 

Sentinel-2 missiyasiga oid texnik manbalarda 10–20 metr fazoviy aniqlikdagi 
multispektral tasvirlardan vegetatsiya va yer qoplamini kuzatishda foydalanish 

imkoniyatlari yoritilgan [6]. Landsat 8–9 arxiv ma’lumotlari esa uzoq muddat 
davomida o‘rmon qoplamida yuz bergan o‘zgarishlarni aniqlash uchun muhim 
hisoblanadi [7]. C.J. Tucker tomonidan asoslangan NDVI vegetatsiya faolligi va 
zichligini baholashga xizmat qiladi [8]. A.R. Huete taklif qilgan SAVI indeksi esa 
ochiq tuproq ta’siri kuchli bo‘lgan arid hududlarda natijalarning aniqligini 
oshiradi [9].  

Tahlil qilingan adabiyotlarda o‘rmon kadastri, GAT va masofadan zondlash 
usullari alohida yoritilgan bo‘lsa-da, yer uchastkasining huquqiy, kadastr, ijara va 
kosmik monitoring ma’lumotlarini yagona raqamli pasportda birlashtirish 
yetarlicha ishlab chiqilmagan. Shu sababli Kogon tumani misolida kadastr 
konturlarini Sentinel-2 va Landsat tasvirlari bilan integratsiyalash, NDVI hamda 
SAVI natijalarini uchastka darajasida umumlashtirish va ularni raqamli kadastr 
pasportining monitoring blokiga kiritish taklif etiladi. Natijada kadastr pasporti 
yer uchastkasining joriy holati va davriy o‘zgarishlarini aks ettiruvchi muntazam 
yangilanadigan elektron axborot manbasiga aylanadi. 

 
TADQIQOT METODOLOGIYASI 
 O‘rmon fondi yerlari ekologik muvozanatni saqlash, cho‘llanish va shamol 

eroziyasini cheklash, ko‘chma qumlarni mustahkamlash hamda aholi punktlari va 
qishloq xo‘jaligi hududlarini himoya qilishda muhim ahamiyatga ega. Ayniqsa, 
quruq iqlim va kuchli shamol ta’siri kuzatiladigan Buxoro viloyatida 
o‘rmonzorlarni muhofaza qilish, ularning hududiy chegaralarini aniqlash va 
foydalanish holatini muntazam nazorat qilish dolzarb vazifalardan hisoblanadi. 

Respublikada o‘rmon fondi yerlarining maydoni yillar davomida sezilarli 
kengaygan. Jumladan, 1990-yilda ushbu yerlar 2 507,5 ming gektarni tashkil 
etgan bo‘lsa, 2021-yilda 12 021,4 ming gektarga yetgan. O‘rmonzor va butazorlar 
maydoni esa shu davrda 1 410,0 ming gektardan 3 217,8 ming gektargacha 
oshgan. 2024-yil 1-yanvar holatiga o‘rmon fondi yerlari 12 092,5 ming gektarni 
yoki respublika umumiy yer maydonining 26,9 foizini tashkil qilgan. Mazkur 
o‘sish o‘rmon fondi yerlarini aniq hisobga olish, ularning chegaralari va amaldagi 
holatini raqamli nazorat qilish zaruratini kuchaytiradi. 

Hozirgi amaliyotda o‘rmon fondi yerlariga oid fazoviy, huquqiy, miqdoriy, 
sifat va ekologik ma’lumotlar turli tashkilotlarning xaritalari, hisobotlari va 
idoraviy bazalarida alohida yuritilishi mumkin. Natijada yer uchastkalarining 
chegarasi, maydoni, foydalanish turi va o‘rmon bilan qoplanganlik holati bo‘yicha 
tafovutlar yuzaga keladi. An’anaviy kadastr pasportlari esa yer uchastkasidagi 
o‘zgarishlarni tezkor qayd etish va monitoring natijalari bilan uzviy bog‘lash 
imkonini to‘liq ta’minlamaydi. 

Shu sababli o‘rmon fondi yerlarining raqamli kadastr pasportini geoaxborot 
texnologiyalari asosida shakllantirish muhim ilmiy-amaliy ahamiyatga ega. 
Raqamli pasportda yer uchastkasining koordinatalari, chegarasi, maydoni, 
huquqiy maqomi, foydalanish turi, o‘rmon qoplami, ekologik holati, ortofoto va 
sun’iy yo‘ldosh tasvirlari yagona identifikator asosida birlashtiriladi. Bu 

ma’lumotlarni muntazam yangilash, topologik xatolarni aniqlash va yerdan 
foydalanishdagi o‘zgarishlarni kuzatish imkonini beradi[5]. 

 
TAHLILLAR VA NATIJALAR 
 Tadqiqotda tizimli tahlil, kartografik modellashtirish, geoma’lumotlar 

bazasini loyihalash, masofadan zondlash tasvirlarini talqin qilish hamda fazoviy 
ma’lumotlarni tekshirish usullaridan foydalanildi. Kogon tumani Buxoro 
vohasining arid sharoiti va o‘rmon fondi yerlarini raqamli hisobga olish 
zaruratidan kelib chiqib tadqiqot hududi sifatida tanlandi. 

Boshlang‘ich ma’lumotlar davlat yer kadastri, o‘rmon xo‘jaligi va yer tuzish 
hujjatlari, geodezik o‘lchovlar, ortofoto, Sentinel-2 hamda Landsat tasvirlaridan 
shakllantirildi. Ma’lumotlar yagona koordinata tizimiga keltirilib[9], 
poligonlardagi ustma-ust tushish, bo‘shliq, o‘z-o‘zini kesish va takroriy 
geometriya kabi topologik xatolar tekshirildi. Aniqlangan nomuvofiqliklar 
alohida o‘zgarishlar jurnalida qayd etilishi belgilandi. 

Raqamli kadastr pasporti identifikatsion-huquqiy, fazoviy, tabiiy-ekologik, 
xo‘jalik va monitoring bloklaridan tashkil topdi. Barcha ma’lumotlarni o‘zaro 
bog‘lash uchun yagona identifikator qo‘llanildi. Ma’lumotlar sifati sintaktik, 
fazoviy va semantik nazorat bosqichlarida baholanib, tekshiruvdan o‘tgan 
obyektlargina “tasdiqlangan” maqomiga o‘tkazilishi taklif etildi. Mazkur 
yondashuv ma’lumotlarning takrorlanishini kamaytirish, tarixiy o‘zgarishlarni 
saqlash va o‘rmon fondi yerlarini muntazam monitoring qilish imkonini beradi 
(1-rasm): 

 
Manba: muallif tadqiqotlari asosida ishlab chiqilgan. 

1-rasm. O‘rmon fondi yerlarining raqamli kadastr pasportini 
shakllantirish metodikasi 

O‘rmonzorlar maydonidagi o‘zgarishlarni raqamli hisobga olish O‘rmon 
fondi yerlarining raqamli kadastr pasportini shakllantirishda faqat yer 
uchastkasining chegarasi va maydonini qayd etish yetarli emas. Pasport tarkibida 
ekilgan daraxt turlari, ekish yili, egallagan maydoni va o‘rmon qoplamidagi 
o‘zgarishlar ham yuritilishi zarur. Bunday ko‘rsatkichlar o‘rmon fondi yerlaridan 
foydalanish holatini baholash, yangi o‘rmonzorlarni monitoring qilish va kadastr 
ma’lumotlarini muntazam yangilash imkonini beradi[3]. 

Mazkur yondashuvning amaliy ahamiyatini asoslash uchun Buxoro viloyati 
o‘rmon fondi yerlarida tez o‘suvchi daraxtlarni ekish ko‘rsatkichlari tahlil qilindi. 
Ekish maydonlarining yillar va daraxt turlari bo‘yicha o‘zgarishi o‘rmon 
qoplamining hududiy dinamikasini ifodalaydi. Ushbu ma’lumotlarni raqamli 
kadastr pasportiga kiritish orqali har bir daraxtzorning joylashuvi, maydoni, 
ekish yili va monitoring holatini uchastkalar kesimida kuzatish mumkin. Viloyat 
miqyosidagi ko‘rsatkichlar Kogon tumani uchun raqamli ma’lumotlar bazasini 
shakllantirishda hududiy asos bo‘lib xizmat qiladi. Buxoro viloyatida  
2022–2026-yillarda tez o‘suvchi daraxtlarni ekish dinamikasi quyidagi jadvalda 
keltirilgan (1-jadval). 

1-jadval 
Buxoro viloyati o‘rmon fondi yerlarida tez o‘suvchi daraxtlar ekish 

dinamikasi, gektar 

 

Manba: muallif tadqiqotlari asosida ishlab chiqilgan. 
 
Jadval ma’lumotlariga ko‘ra, daraxt ekilgan umumiy maydon 2022-yildagi 

92,8 gektardan 2026-yilda 209,4 gektarga yetib, 2,26 baravar oshgan. Besh yillik 
davrda jami 760,6 gektar maydonda tez o‘suvchi daraxtlarni ekish ko‘zda tutilgan. 
Tarkibda qayrag‘och 306,0 gektar yoki 40,2 foiz bilan yetakchi o‘rinni egallaydi. 
Shumtolning ulushi 32,2 foiz, akatsiyaniki 15,4 foiz, terakniki 7,0 foiz va 
pavlovniyaniki 5,2 foizni tashkil etadi. 

Mazkur dinamika o‘rmon fondi yerlaridagi o‘zgarishlarni an’anaviy 
hisobotlar bilan cheklanmagan holda geofazoviy ma’lumotlar asosida qayd etish 
zarurligini ko‘rsatadi. Kogon tumani bo‘yicha har bir ekilgan maydon alohida 
poligon sifatida raqamlashtirilib, unga ekish yili, daraxt turi, maydoni, 
koordinatalari, o‘rmon xo‘jaligi tadbirlari va monitoring natijalari biriktirilishi 
lozim (2-jadval). 

Yillar Jami 
maydon Pavlovniya Terak Qayrag‘och Shumtol Chinor Akatsiya 

Yillik 
o‘sish, 

% 

2022 92,8 4,8 8,0 43,0 27,0 — 10,0 — 

2023 128,5 6,0 9,5 52,0 42,0 — 19,0 38,5 

2024 152,5 7,0 10,5 63,0 49,0 — 23,0 18,7 
2025 177,4 9,4 12,0 69,0 59,0 — 28,0 16,3 
2026 209,4 12,4 13,0 79,0 68,0 — 37,0 18,0 

Jami 760,6 39,6 53,0 306,0 245,0 — 117,0 — 

2-jadval 

Raqamli pasportga qo‘shiladigan ko‘rsatkichlar 

 

Manba: muallif tadqiqotlari asosida ishlab chiqilgan. 
 
Kogon tumani uchun raqamli kadastr pasportini shakllantirish jarayoni 

Birinchi bosqichda Kogon tumani hududidagi o‘rmon fondi yer uchastkalari 
inventarizatsiya qilinib, ularning kadastr raqami, maydoni, huquqiy asosi va 
foydalanuvchisi aniqlanadi. 

Ikkinchi bosqichda mavjud konturlar yagona koordinata tizimiga keltirilib, 
ortofoto hamda kosmik tasvirlar bilan taqqoslanadi. 

Uchinchi bosqichda kadastr konturi bilan amaldagi o‘rmon qoplami o‘rtasida 
tafovut mavjud, yer qoplami o‘zgargan yoki noqonuniy foydalanish ehtimoli 
kuzatilgan uchastkalar dala tekshiruvi uchun ajratiladi. 

To‘rtinchi bosqichda daraxt turi, foydalanish yo‘nalishi, huquq turi va 
ekologik holatga oid atributlar tasdiqlangan klassifikatorlar asosida 
standartlashtiriladi. 

Beshinchi bosqichda yagona identifikator bo‘yicha xarita fragmenti, 
uchastka maydoni va koordinatalari, huquqiy hujjatlar, daraxt turlari, monitoring 
sanasi va ekologik ko‘rsatkichlarni birlashtiruvchi raqamli kadastr pasporti 
shakllantiriladi. Oltinchi bosqichda pasportga QR-kod va tekshiruv identifikatori 
biriktirilib, foydalanuvchining ma’lumotlarning so‘nggi tasdiqlangan elektron 
versiyasiga kirishi ta’minlanadi.  

Taklif etilgan jarayonning ustunligi - ma’lumotlarni bir marta shakllantirib, 
ulardan kadastr hisobi, o‘rmon xo‘jaligini rejalashtirish, ijara munosabatlari, 
ekologik monitoring va statistik hisobotlarda foydalanish imkoniyatidir. Natijada 
ma’lumotlarning takroriy kiritilishi, qayta raqamlashtirish xatolari va idoralararo 
tafovutlar kamayadi (2-rasm). 

Kogon tumanida ihota daraxtzorlarini raqamli kadastr pasportida hisobga 
olish Buxoro viloyatining arid iqlim sharoitida ihota daraxtzorlari sug‘oriladigan 
yerlarni shamol eroziyasidan, irrigatsiya obyektlarini esa ko‘chma qumlar 
ta’siridan himoya qiladi. Bunday daraxtzorlarning maydoni, joylashuvi va holatini 
raqamli kadastr pasportida aks ettirish o‘rmon fondi yerlaridan foydalanishni 
nazorat qilishda muhim ahamiyatga ega. 

Ko‘rsatkich Mazmuni 

Yagona ID O‘rmon fondi yer uchastkasining takrorlanmaydigan 
identifikatori 

Ekish yili Daraxtzor barpo etilgan yil 
Daraxt turi Pavlovniya, terak, qayrag‘och, shumtol, chinor yoki akatsiya 

Ekilgan maydon Daraxt turi egallagan maydon, gektarda 
Fazoviy koordinatalar Daraxtzor konturining geografik joylashuvi 

Vegetatsiya holati NDVI va boshqa spektral ko‘rsatkichlar 
Saqlanib qolish darajasi Ko‘chatlarning amaldagi holati va zichligi 

Monitoring sanasi Dala kuzatuvi yoki kosmik tasvir olingan sana 

O‘zgarish holati Yangi ekilgan, saqlangan, siyraklashgan yoki tiklanishi zarur 
maydon 

Manba:muallif tadqiqotlari asosida ishlab chiqilgan. 
2-rasm. Kogon tumani o‘rmon fondi yerlarining raqamli kadastr 

pasportini shakllantirish algoritmi 
 

2022–2030-yillarga mo‘ljallangan manzilli dasturda Buxoro viloyati bo‘yicha 
jami 2 150 gektar ihota daraxtzorlarini barpo etish va rekonstruksiya qilish 
belgilangan. Shundan 170 gektari yoki 7,9 foizi Kogon tumani hissasiga to‘g‘ri 
keladi. Tumandagi tadbirlarni Kogon davlat o‘rmon-ov xo‘jaligi va Qorako‘l 
ixtisoslashtirilgan davlat o‘rmon xo‘jaligi tomonidan amalga oshirish nazarda 
tutilgan (3-jadval). 

3-jadval 
Kogon tumanida ihota daraxtzorlarini barpo etish va rekonstruksiya qilish 

ko‘rsatkichlari 

 

Manba: “Sug‘oriladigan yerlarning shamol eroziyasiga hamda suv xo‘jaligi obyektlarini qum bosishiga qarshi ihota 
daraxtzorlarini barpo etish va rekonstruksiya qilish manzilli dasturi” ma’lumotlari asosida muallif ishlanmasi. 

 
Jadvaldan ko‘rinadiki, Kogon tumanida eng katta hajm 2029-yilga 

rejalashtirilgan bo‘lib, 30 gektarni tashkil etadi. 2022, 2023, 2025 va  
2028-yillarda 25 gektardan, 2026 va 2030-yillarda esa 20 gektardan ihota 
daraxtzorlarini barpo etish yoki rekonstruksiya qilish belgilangan. 

Mazkur maydonlarning raqamli kadastr pasportida alohida poligonlar 
sifatida qayd etilishi zarur. Har bir poligonga yagona identifikator, barpo etilgan 
yoki rekonstruksiya qilingan yil, daraxt turi, maydon, uzunlik va kenglik, himoya 
qilinadigan obyekt, mas’ul o‘rmon xo‘jaligi hamda monitoring holati biriktiriladi. 
Kosmik tasvirlar va vegetatsiya indekslari asosida daraxtzorlarning saqlanish 
darajasi, siyraklashishi va tiklash talab etiladigan qismlari aniqlanadi. 

Natijada dasturda belgilangan ko‘rsatkichlarni faqat hisobot shaklida emas, 
balki ularning aniq geografik joylashuvi va amaldagi holati bilan birgalikda 

Hudud 2022 2023 2024 2025 2026 2027 2028 2029 2030 Jami 
Kogon tumani 25 25 — 25 20 — 25 30 20 170 

Buxoro viloyati 210 210 210 210 230 240 260 290 290 2 150 

kuzatish imkoniyati yaratiladi. Bu Kogon tumani o‘rmon fondi yerlarining raqamli 
kadastr pasportini shakllantirish metodikasining amaliy ahamiyatini oshiradi. 

Taklif etilayotgan raqamli kadastr pasporti amaldagi kadastr hujjatlarini 
almashtirmaydi, balki ularni fazoviy va atributiv ma’lumotlar bilan boyitadi. GAT 
vositalari turli davr va formatlarda shakllangan ma’lumotlarni yagona koordinata 
tizimida solishtirish, chegara va maydon tafovutlarini aniqlash imkonini beradi 
(3-rasm): 

 
Manba: muallif tadqiqotlari asosida ishlab chiqilgan. 

3-rasm. Raqamli kadastr pasportini takomilashtirishning asosiy 
yo‘nalishlari 

 

Monitoring natijalari huquqiy kadastr ma’lumotlaridan alohida yuritilishi 
lozim. Kosmik tasvirda aniqlangan o‘zgarish dastlab “aniqlangan o‘zgarish”, dala 
tekshiruvidan keyin “tasdiqlangan” va vakolatli organ qaroridan so‘ng “kadastrga 
kiritilgan” maqomiga o‘tkaziladi. Bu tartib monitoring natijasi asosida yer 
uchastkasining huquqiy chegarasi asossiz o‘zgartirilishining oldini oladi[6]. Taklif 
etilayotgan raqamli kadastr pasporti amaldagi kadastr hujjatlarini 
almashtirmaydi, balki ularni fazoviy va atributiv ma’lumotlar bilan boyitadi. GAT 
vositalari turli davr va formatlarda shakllangan ma’lumotlarni yagona koordinata 
tizimida solishtirish, chegara hamda maydon tafovutlarini aniqlash imkonini 
beradi. 

Monitoring natijalari huquqiy kadastr ma’lumotlaridan alohida yuritilishi 
lozim. Kosmik tasvirda aniqlangan o‘zgarish dastlab “aniqlangan o‘zgarish”, dala 
tekshiruvidan keyin “tasdiqlangan” va vakolatli organ qaroridan so‘ng “kadastrga 
kiritilgan” maqomiga o‘tkaziladi. Bunday tartib monitoring natijasi asosida yer 
uchastkasining huquqiy chegarasi asossiz o‘zgartirilishining oldini oladi. 

Raqamli kadastr pasportining samarali ishlashi har bir yer uchastkasiga 
o‘zgarmas yagona identifikatsiya raqamini biriktirishni talab etadi. Mazkur 
identifikator yer uchastkasining koordinatalari, maydoni, yer toifasi, foydalanish 
turi, huquq egasi, mavjud cheklovlar va monitoring natijalarini o‘zaro bog‘lash 

imkonini beradi. Natijada turli tashkilotlarning axborot tizimlarida takroran 
shakllantirilayotgan ma’lumotlar bitta yer uchastkasi kesimida birlashtiriladi. 

 
XULOSA VA TAKLIFLAR 
Tizimda amalga oshirilgan har bir o‘zgarishning sanasi, mazmuni va uni 

kiritgan mas’ul shaxs haqidagi ma’lumotlar avtomatik ravishda qayd etilishi 
zarur. Yer uchastkasi chegarasi yoki atributiv ma’lumotlari yangilanganda, 
ularning avvalgi holati o‘chirib yuborilmasdan tarixiy versiya sifatida saqlanadi. 
Bu yondashuv kadastr ma’lumotlaridagi o‘zgarishlar ketma-ketligini kuzatish, 
nizoli holatlarni tahlil qilish hamda ma’lumotlarning ishonchliligini baholash 
uchun muhim asos yaratadi. 

Shuningdek, topologik nazorat mexanizmi yer uchastkalari chegaralarining 
o‘zaro kesishishi, ustma-ust tushishi, ular orasida bo‘shliq paydo bo‘lishi yoki 
maydon ko‘rsatkichlarining koordinatalarga mos kelmasligi kabi xatolarni 
avtomatik aniqlashi lozim. Aniqlangan xatolar sintaktik, fazoviy va semantik 
guruhlarga ajratilib, ularni bartaraf etish bo‘yicha mas’ul tashkilotlarga elektron 
topshiriqlar yuboriladi. 

Taklif etilayotgan mexanizm natijasida kadastr ma’lumotlarining 
takrorlanishi kamayadi, yer uchastkalari haqidagi ma’lumotlarning aniqligi va 
kuzatuvchanligi oshadi. Yangilanadigan elektron xarita, tarixiy versiyalar va 
masofadan monitoring qilish vositalarining o‘zaro integratsiyasi yer resurslarini 
boshqarish hamda kadastr ma’lumotlari asosida tezkor qarorlar qabul qilish 
imkoniyatini kengaytiradi. Mazkur jarayonning tarkibiy bosqichlari quyidagi 
rasmda keltirilgan. 

Kogon tumanida sinovdan o‘tkaziladigan modelni keyinchalik Buxoro 
viloyatining boshqa tumanlariga tatbiq etish mumkin. Bunda yagona ma’lumotlar 
modeli saqlanib, faqat hududiy qatlamlar va mahalliy o‘rmon xo‘jaligi atributlari 
yangilanadi. Natijada kadastr ma’lumotlarining aniqligi, huquqiy ishonchliligi va 
kuzatuvchanligi oshadi. 

